
Inuussutissarsiornermut, Sulisoqarnermut Inuussutissarsiutinullu Ilinniartitaanermut Naalakkersuisoqarfik
Naalakkersuisoq
Landsstyreområdet for Erhverv, Arbejdsmarked og Erhvervsuddannelser
Landsstyremedlemmet
Ministry of Industry, Labour and Vocational Training
The Minister

Inatsisartuni ilaasortaq Marie Fleischer, attaviitsoq (HER)

Apeqqummut akissut: Suliniutit suut Naalakkersuisut aallartissimavaat 
aatsitassarsiornermi suliat amerliartortut sulisussaqarniarnikkut 
ikorfartorniarlugit?

. /. Inatsisartut  suleriaasissaanni  §  36,  imm.  1  naapertorlugu  aatsitassarsiornermi 
suliat  amerliartortut  sulisussaqarniarnikkut  ikorfartorniarlugit  suliniutinik  sunik 
aallartitsisoqarsimanersoq apeqqutilliivutit.

Aallarniutigalugu aatsitassarsiorfimmi ukiuni kingulliunerusuni ukkataqarnerup 
Sanaartornermik Ilinniarfiup qaarusummi/entreprenøritut sulinerni ilinniagaqarnerni 
annertunerusunik suliaqartoqarneranik nassataqartitsisoqarsimanera 
uppernarsarneqarsinnaavoq.

Ukiuni kingullerni pingasuni sap. akunnerisa pikkorissarfiusut amerlassusaasa 
ingerlaarneri ataani naatsorsuinerup takutippai.

(Sap. akunnera pikkorissarfik ataaseq = sap. akunnerani ataatsimi pikkorissartoq 
ataaseq)

2005:  sap. akunneri pikkorissarfiit 484-it
2006:  sap. akunneri pikkorissarfiit 522-t
2007:  sap. akunneri pikkorissarfiit 1022-t

2008-mi kisitsit 22. majimi sap. akunnerinut pikkorissarfinnut 353-inut 
naatsorsorneqarpoq.

Siunissami suliniutinut tunngatillugu aatsitassarsiorfimmi sapinngisamik kalaallit 
amerlanerpaat atorfinitsinneqarnissaat Naalakkersuisut anguniagaraat.

Anguniakkamik taassuminnga tunngaviatigut Naalakkersuisut immikkoortoqarfinni 
marlunni immikkut iliuuseqarnermikkut tikitaqarniarput:

1. Ilinniartitaaneq, aamma
2. Pikkorissartunik/sulisunik pissarsiorneq attassinerlu.

1 pill., Ilinniartitaaneq

Aatsitassarsiornermut naleqqiullugu angusassamut toraagaqartitamik 
ilinniagaqarnermik suliniutip isumannaarnissaa siunertaralugu Naalakkersuisut 
ukioq manna Sanaartornermik Ilinniarfimmut peqataalersitassamik qaarusuleraluni 
ilinniarfimmik aallartisaasimapput.

Qaarusuleraluni ilinniarfimmi siunissami suliassanut tunngatillugu 
pilersaarutigalugu suliaqarnerit Aatsitassarsiornermut pisortaqarfimmik aamma 
Inuussutissarsiornermut, Suliffeqarfimmut, Inuussutissarsiutinullu 
Ilinniartitaanermut Aqutsisoqarfimmik qanimut suleqateqarnikkut pipput, 
siunertamut tunngatillugu aatsitassarsiorfimmit assorsuaq sinniisoqarfiusumik 
sammisanut tunngasunik ataatsimiititaliamik pilersitsisoqarluni.
Sammisanut tunngasunik ataatsimiititaliaq immikkoortortami ilinniagaqarnikkut 
aqqusaagassat takkuttussat aatsitassarsiorfimmi piumaneqartutut taakkunanerpiaq 
piginnaasaqassutsinik pikkorissartunut pissarsisitsinissaannik qulakkeerissaaq.

Ilinniagaqarnermut pilersaarusiorneq ukiormanna ingerlallualeruttorpoq. 
Aatsitassarsiornermik ilinniagaqarnerit aaqqissuunneri tassaassapput 
tunngaviusumik sammisassaq, sap. akunneri 16-it missaannik 
sivisussuseqartussatut naatsorsuutigisaq, common coremik pikkorissarnernik 
taaneqartartunik imaqartussaq, taakkuninnga pikkorissartut tamarmik 
aqqusaagaqassallutik. Tamatuma saniatigut aatsitassarsiorfiit suliassaqarfinnut 
assigiinngitsunut tunngatinneqartunik immikkut aqqusaagassaqarfiit arlallit, 
taakkunani aamma catering/sullissineq ilaallutik, sammisanik akisussaaffimmik 
INUILI tassani isumaginnilluni.

Pikkorissarnerit ineriartortinneri ilutigalugit ukioq manna tuluttut pikkorissarnerit 
arlallit tunngaviusumik sammisassap ilagisai ingerlanneqalereerput.

2 pill., Pissarsiorneq attassinerlu

Immikkoortumi tassani pitsaanerpaamik suliniuteqarnissaq anguniarlugu 
Naalakkersuisut ukioq manna qitiusutut pissarsiortussaqarfimmik 
pilersitsisimapput, taassumalu suliassaraa paasissutissiinermik misissuinermillu 
suliassanik pisariaqartinneqartunik suliaqarnissaq, aammalu aatsitassarsiorfiit 
aammalu sulisuni tassani sulinissamik kissaateqartut akornanni 
attaveqarfiussalluni.

Pissarsiorfik Sisimiuni Piareersarfimmi inissinneqarpoq, qitiusoqarfiullu ulluinnarni 
sulinera nuna tamarmi Piareersarfiit qanimut attaveqarfigalugit ingerlanneqassaaq.

Nunanit siuarsarniakkanit sulisut pillugit apeqqumut tunngatillugu aallarniutigalugu 
aalajangerneqassaaq Kalaallit Nunaanni aatsitassarsiorfiit nunanit 
siuarsarniakkanik sulisunik atorfinitsitsisoqarsimaneranik Naalakkersuisut 
ilisimasaqanngimmata. Suliaqarfiusut allat iluini aningaasarsiaasut assigalugit 
suliffeqarfimmi illuatungeriinnit aalajangersarneqartarput. Taamaattorli 
aatsitassarsiorfinnut sulisartunut nunanit allaneersunut naleqqiullugu nunami 
maani najugaqartunut salliutitsisunut atugaqartitsinissamik akuersissutit 
aqqutigalugit sulisorisaqarnikkut piumasaqaateqartoqarpoq. Taamaalillutik nunami 
maani piginnaanilinnik sulisussanik pissarsiorsinnaasoqanngippat aatsitassarsiorfiit 
nunanit allanik taamaallaat pissarsiorsinnaapput. Aatsitassarsiornermik 
immikkoortortaq nunarsuarmi inuussutissarsiorfiuvoq alliartuaartoq, taamaattumillu 

nunarsuarmi tamarmi qaarusummi sulisisartut piginnaanillit amigaataapput. 
Taamatut pissuseqarneratigut Kalaallit Nunaanni agguaqatigiissillugu 
aningaasarsianit qaffasinnerusumik Kalaallit Nunaanni qaarusummi sulisartut 
agguaqatigiissillugu aningaasarsiaqarnerinik takussutissaqartitsivoq. Kalaallit 
Nunaata qaarusuini sapinngisamik amerlanerpaanik maani najugaqartunik 
atorfinitsitsisoqarnissaa Naalakkersuisut erseqqissumik anguniagaraat, 
aammattaarlu aatsitassarsiorfiit iluani najugarisami sulisuusut amerlassusaannik 
Naalakkersuisut ilungersuutaannik tapersersuinissamik aatsitassarsiorfiit 
sulissutiginnittuarnissaat anguniagaralugu. Ineriartornermik aqqusaakkami 
ingerlajuartumi nutaatut aatsitassarsiorfinni suliaqartuni takkuttussani inuiaqatigiinni 
aningaasaqarnermut tunngasunik isumaqatigiissuteqartoqartassaaq, taakkulu 
assersuutigalugu suliaqartitsinerup iluani siunertamut naapertuuttumik 
ineriartortoqarnissaanik ilapittuissapput.

Apeqquteqarneq aamma Kalaallit Nunaanni sulisussaqarnikkut isumalluutaasunut 
tunngavoq. Upernaaq manna Naalakkersuisut Inatsisartunut nalunaarusiaat: 
”Inuussutissarsiutinut alliartortunut nutaanut sulisartuusut naleqqussarneri” 
(”Tilpasning af arbejdsstyrken til nye væksterhverv”) innersuussutigerusuppara. 
Kalaallinik sulisussaqarnikkut isumalluutaasut tamaasa sapinngisamik 
annertunerpaamik piginnaassuseqarnerup isumannaarnissaa siunertaralugu 
Naalakkersuisut iliuuserisassanik arlalinnik aallartisaasimanerat nalunaarusiami 
tassani takuneqarsinnaavoq.

Naggasiutigalugu aatsitassarsiorfimmik immikkoortortaqarfimmi 
ilinniagaqartitsinermik suliniutinut ukiumoortumik 20 mio. kr.-t missaannik 2009 
aallartiffigalugu aningaasaliissutigineqartarnissaannik, angalanernut 
najugaqarnernullu aningaasartuutit, pikkorissarnermut akiliummut taartinut 
assigisaallu ilanngullugit maannakkut Naalakkersuisut nalilersuinerat 
paasissutissiissutigineqarsinnaavoq.

Suliniutit annertussusaat pillugit erseqqinnerusunik paasissutissat pigineqalerpata, 
aammattaarlu pikkorissarnermut peqataanissamut killissarisatut atugassat 
inaarutaasumik aalajangersarneqarpata kisitsit taanna soorunami 
nalilerneqaqqikkumaarpoq.

Apeqqutitit Naalakkersuisut sinnerlugit qulaaniittunik akissuteqarfigisimassallugit 
neriuutigaara.

Inussiarnersumik inuulluaqqusillunga,

Siverth K. Heilmann
Inuussutissarsiornermut, Suliffeqarfimmut, Inuussutissarsiutinullu 
Ilinniartitaanermut Naalakkersuisoq

